Nafarroako Parlamentuko Mahaiak, 2013ko abenduaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Miguel Nuin Moreno jaunak aurkeztutako gaurkotasun handiko galdera, Gamesako langileak kaleratzeari eta irabaziak izanik ere langileak kaleratzen dituzten enpresentzako laguntza publikoak eusteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2013ko abenduaren 16an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari José Miguel Nuin Morenok, Legebiltzarreko Erregelamenduan ezarritakoaren babesean, gaurkotasun handiko ondoko galdera egin du, Nafarroako Gobernuko lehendakari Yolanda Barcina Angulo andreak heldu den abenduaren 19ko Osoko Bilkuran ahoz erantzun dezan:

Nafarroan dagoen Gamesa enpresako zuzendaritzak 25 langile kaleratzea erabaki du.

Kaleratze-erabakia hartu da nahiz eta Gamesak 2013ko lehen bederatzi hilabeteetan 31 milioi euroko irabaziak izan dituen, hirugarren hiruhileko emaitza-txostenaren arabera.

2012ko abenduan, Gamesak enplegu-erregulazioko espediente bat exekutatu zuen, enplegua iraungitzekoa, Estatuan 324 kaleratze ekarri zituena; horietako 200, Nafarroan.

Onartezina da irabaziak izateaz gain munta handiko laguntza eta diru-laguntza publikoak eskuratu dituen enpresa batek orain beste 25 langile kaleratzea.

Horregatik guztiagatik, hauxe jakin nahi dugu:

– Nafarroako Gobernuak inolako urratsik egin al du, edo egingo al du, Gamesarekin harremanetan jarri eta azken 25 kaleratze horiek bertan behera uzteko, halatan langile kaltetuak beren lanpostuetara itzul daitezen?

– Nafarroako Gobernuak enpresentzako laguntza publikoei eutsiko al die, haiek irabaziak izanik langileak kaleratzen dituztenean ere?

Iruñean, 2013ko abenduaren 16an

Foru parlamentaria: José Miguel Nuin Moreno

